
Broj:   
Sarajevo, 25.09.2023 god 
 
PREDSJEDAVAJUĆI SKUPŠTINE KANTONA SARAJEVO 
 
 
PREDMET: Amandmani Kluba DF  na prijedlog Zakona o javno-privatnom 
partnerstvu 
dostavljaju se u skladu sa članom 151. i 152. Poslovnika Skupštine Kantona 
Sarajevo („Službene novine Kantona Sarajevo broj: 41/12 - Drugi novi 
prečišćeni tekst, 15/13, 47/13, 47/15, 48/16, 9/20 i 14/20) 
 
KLUB DF podnosi sljedeće amandmane na prijedlog Zakona o javno-
privatnom partnerstvu 
 
A M A N D M A N 1 
 
U članu 4. prijedloga Zakona (Načela) dodaje se izmjenjeni sadržaj : 
‘U provedbi ovog zakona, javni partner je dužan poštovati sljedeća načela: 
načelo zaštite javnog interesa, načelo tržišnog nadmetanja, načelo efikasnosti, 
načelo jednakog tretmana, načelo uzajamnog priznavanja, načelo 
srazmjernosti, načelo transparentnosti, načelo javne nabavke, načelo zaštite 
okoliša , održivog razvoja i načelo ekonomičnosti’ 
 
Obrazloženje: 
Načela  javne nabavke i  načela ekonomičnosti su stavke iz važećih propisa i 
potvrđuju pravnu utemeljenost ovog prijedloga Zakona. 
 
 
A M A N D M A N 2 
 
Naziv poglavlja VI prijedloga ovog Zakona mijenja se i glasi : 
‘POGLAVLJE VI - POSTUPAK IZBORA PRIVATNOG PARTNERA, KRITERIJ ZA 
ODABIR PONUDE I DODJELA UGOVORA O JPP-U ‘ 
 



 
Naziv naslova  člana 22. prijedloga ovog Zakona mijenja se i glasi: 
Član 22. ( Postupak izbora privatnog partnera, kriterij za odabir ponude i 
dodjela ugovora o JPP-U )  
 
Obrazloženje: Dokument nije precizirao stavku postupka izbora privatnog 
partnera na osnovu propisa o javnoj nabavci . Takođe izostavljeni su i kriteriji 
za odabir ponude 
 
A M A N D M A N 3 
 
U članu 22. prijedloga ovog Zakona mijenjaju se stavke ( 1 ), (2), (3), (4), (6) i 
dodaju nove koje glase : 
(1) Postupak izbora privatnog partnera provodi se u skladu sa Zakonom o 
javnim nabavkama ("Službeni glasnik Bosne i Hercegovine", br. 39/14 i 59/22) 
(2 ) Kriterij za odabir ponude privatnog partnera je isključivo ekonomski 
najpovoljnija ponuda  
( 3 ) Kriterije za odabir ekonomski najpovoljnije ponude koje javno tijelo mora 
koristiti u postupku odabira privatnog partnera propisuje Vlada Kantona 
Sarajevo. 
(4 ) Na osnovu odluke iz člana 10. stav (1) ovog zakona, javno tijelo iz člana 7. 
st. (1) i (3) ovog zakona i resorno ministarstvo iz člana 7. stav (2) ovog zakona 
provodi postupak izbora privatnog partnera u skladu sa zakonom iz stava (1) 
ovog člana. 
(6 ) Ugovor iz stava (5) ovog člana zaključuje se u zakonskom roku propisanog 
postupkom javne nabavke od dana pravosnažnosti odluke iz stava (5) ovog 
člana.   
 
Obrazloženje: Postupak odabira privatnog partnera i dodjela ugovora moraju 
proći kroz postupak javne nabavke i važeće propise. 
 
A M A N D M A N 4 
 
Naziv člana 23. iz prijedloga ovog Zakona mijenja se i glasi : 
 (Pravna zaštita u postupku izbora privatnog partnera i dodjele ugovora o JPP-
u) 
Obrazloženje: Prijedlog zakona nije obradio pravnu zaštitu u postupku izbora 
privatnog partnera.  
 
A M A N D M A N 5 
 
Uvodi se  novi stavak broj ( 7 ) u članu 23. prijedloga ovog Zakona koji glasi : 



(7) ‘Pravna zaštita u postupku odabira privatnog partnera provodi se u skladu 
sa propisom iz područja javne nabavke’ 
Obrazloženje: Prijedlog zakona nije obradio pravnu zaštitu u postupku izbora 
privatnog partnera.  
 
 
A M A N D M A N 6 
 
Uvodi se novi stavak broj (4 ) i ( 5 ) u članu 24. prijedloga ovog Zakona koji 
glasi : 
(4) ‘ Osnovna prava i obaveze javnog partnera su utvrđivanje standarda usluga, 
plaćanje i /ili naplata naknade i nadzor isporučenih usluga. 
(5) ‘Osnovna prava i obaveze privatnog partnera su upravljanje preuzetim 
rizicima vezanih za finansiranje i proces gradnje, rizik raspoloživosti ili rizik 
potražnje , naplata ili plaćanje naknade’ 
 
Obrazloženje:  
Važno je pecizirati osnovna prava i obaveze potpisnika ugovora o JPP. Privatni 
partner se obavezuje preuzeti rizik držanja javne građevine ili preuzetog 
javnog dobra u stanju funkcionalnosti koji je u skladu sa sa ugovorenim 
standardima usluga i preuzeti rizik ostvarivanja prihoda od krajnjeg korisnika 
usluga.  
 
U Sarajevu , 
25.09.2023  
 
Klub DF  


